
              2018 вося йирым тӧлысь 25 лунӧ
Тайӧ Оланпасыс Административнӧй инӧд торкалӧмъяс йылысь Россия Федерацияса кодекс серти индӧ Коми Республикаын  административнӧй комиссияяс котыртан да налысь уджалан пӧрадок.  
1 статья
1. Коми Республикаын  административнӧй комиссияяс (водзӧ – административнӧй комиссияяс) лоӧны пыр уджалысь коллегиальнӧй органъясӧн, кодъясӧс уполномочитӧма видлавны административнӧй инӧд торкалӧмъяс йылысь делӧяс, кутшӧмъясӧс пыртӧма налӧн компетенцияӧ “Коми Республикаын административнӧй кывкутӧм йылысь” Коми Республикаса Оланпасӧн. 
2. Административнӧй комиссияяслӧн эм гӧгрӧс печать, кӧні гижӧма налысь тыр нимсӧ, эмӧсь асланыс нимӧн штампъяс да бланокъяс.
2 статья 
1. Административнӧй комиссияясыс котыртсьӧны Коми Республикаын кар кытшъясса муниципальнӧй юкӧнъяслӧн меставывса асвеськӧдлан органъясӧн (водзӧ лӧсялӧмӧн – меставывса асвеськӧдлан орган, муниципальнӧй юкӧн), кутшӧмъяслы Коми Республикаса оланпасӧн сетӧма административнӧй кывкутӧмӧ кыскӧм могысь административнӧй комиссияяс лӧсьӧдӧм серти Коми Республикалысь канму уджмогсӧ, кутшӧмӧс урчитӧма “Коми Республикаын административнӧй кывкутӧм йылысь” Коми Республикаса Оланпасӧн.
Административнӧй комиссияяссӧ котыртӧны ӧти муниципальнӧй юкӧнын ӧти комиссия арталӧмӧн, “Сыктывкар” кар кытшса муниципальнӧй юкӧн кындзи.
“Сыктывкар” кар кытшса муниципальнӧй юкӧнлӧн мутасын котыртӧны республика тӧдчанлуна Сыктывкарлысь административнӧй комиссия, а сідзжӧ Сыктывкарса Эжва районлысь административнӧй комиссия, коді “Коми Республикалӧн административно-территориальнӧй тэчасног йылысь” Коми Республикаса Оланпас серти лоӧ республика тӧдчанлуна Сыктывкарлӧн сы ув мутасӧн мутаслӧн юкӧнӧн.
2. Административнӧй комиссияӧ пырысьясӧн вермӧны лоны Россия Федерацияса кывкутны вермысь граждана, кодъяслы тырис 18 арӧс, кодъяслӧн абу судимосьт.
Административнӧй комиссиялӧн составӧ сёрнитчӧм серти вермасны пыртны инӧд видзан органъясӧс, организацияясӧс, ӧтйӧза ӧтувъясӧс петкӧдлысьясӧс, кодъяс нуӧдӧны ассьыныс уджнысӧ лӧсялана муниципальнӧй юкӧнлӧн мутасын.
3. Административнӧй комиссиялӧн составӧ пырӧ административнӧй комиссияӧ 5-сянь 7-ӧдз пырысь, на лыдын комиссияса веськӧдлысь, веськӧдлысьӧс вежысь да секретар. 
Административнӧй комиссияӧ быд пырысьӧс да налысь лыдсӧ вынсьӧдӧны (вежӧны) муниципальнӧй инӧда актӧн.
4. Административнӧй комиссияса веськӧдлысь котыртӧ административнӧй комиссиялысь уджсӧ да сӧмын ачыс кывкутӧ сылӧн уджысь. 
5. Административнӧй комиссияӧ пырысьяс збыльмӧдӧны ассьыныс уджнысӧ общественнӧй подув вылын, административнӧй комиссияса секретар кындзи.
Административнӧй комиссияса секретарӧн лоӧ муниципальнӧй юкӧнлӧн администрацияса уджалысь.  
3 статья
1. Административнӧй комиссияяс нуӧдӧны “Коми Республикаын административнӧй кывкутӧм йылысь” Коми Республикаса Оланпасӧн урчитӧм административнӧй инӧд торкалӧмъяс йылысь делӧяс серти производствосӧ (водзӧ – административнӧй инӧд торкалӧмъяс йылысь делӧяс) Административнӧй инӧд торкӧмъяс йылысь Россия Федерацияса кодексӧн урчитӧм пӧрадокын. 
Административнӧй комиссияяс видлалӧны административнӧй инӧд торкалӧмъяс йылысь делӧяссӧ, кутшӧмъясӧс вӧчӧма лӧсялана муниципальнӧй юкӧнлӧн мутасын, тайӧ юкӧнса коймӧд абзацын урчитӧм случай кындзи.
Сыктывкарлӧн Эжва районса административнӧй комиссия видлалӧ административнӧй инӧд торкалӧмъяс йылысь делӧяссӧ, кутшӧмъясӧс вӧчӧма лӧсялана административнӧй мутасын – Сыктывкарлӧн Эжва районын. 
2. Административнӧй инӧд торкалӧмъяс йылысь делӧяссӧ административнӧй комиссияяс видлалӧны заседаниеяс вылын, кутшӧмъясӧс нуӧдӧны тшӧкыдлунӧн, мый сетӧ позянлун кутчысьны административнӧй инӧд торкалӧмъяс йылысь делӧяс видлалан кадколастъясӧ, кутшӧмъясӧс урчитӧма Административнӧй инӧд торкалӧмъяс йылысь Россия Федерацияса кодексӧн.
3. Административнӧй комиссияяслысь уджалан пӧрадоксӧ, сы лыдын заседаниеяс чукӧртан пӧрадоксӧ, а сідзжӧ административнӧй комиссияяслӧн удж серти мукӧд юалӧмсӧ, индӧны административнӧй комиссияяслӧн уджалан уджаланартъясӧн (пӧрадокъясӧн), кутшӧмъясӧс вынсьӧдӧны муниципальнӧй инӧда актъясӧн. 
4. Административнӧй комиссия вермӧ видлавны  административнӧй инӧд торкалӧмъяс йылысь делӧяссӧ, заседание вылын кӧ эмӧсь административнӧй комиссияӧ пырысьясысь джынсьыс абу этшаджыкӧн. 
Административнӧй комиссияяс примитӧны помшуӧмъяссӧ заседание вылӧ воӧм комиссияӧ пырысьяс лыдысь унджык гӧлӧсӧн. Сэк, кор гӧлӧс лыдыс ӧтмында, вынаӧн лоӧ административнӧй комиссияса веськӧдлысьлӧн гӧлӧсыс.  
4 статья
Административнӧй комиссияяс котыртӧмкӧд йитчӧм рӧскодъяссӧ сьӧмӧн могмӧдӧны “Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь” Коми Республикаса Оланпас збыльмӧдӧм вылӧ Коми Республикаса республиканскӧй сьӧмкудйын урчитӧм сьӧм тшӧт весьтӧ. 
5 статья
1. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.
2. Вӧзйыны меставывса асвеськӧдлан органъяслы, кодъясӧс индӧма тайӧ Оланпаслӧн 2 статьяын, 2019 вося тӧвшӧр тӧлысь 1 лунӧдз примитны тайӧ Оланпассӧ збыльмӧдӧм вылӧ веськӧдӧм муниципальнӧй инӧда актъяс.
Коми Республикаса Юралысь 

